
މުލކަތޮޅު މުލީ ކައުންސިލް އިދާރާ 
މ.މުލި، ދިވެހިރާއްޖެ

ރަށުގެ ވަލަށް ވަނުމުގެ ޤަވާޢިދު
	ތަޢާރުފާއި ނަން
	1. 
	(ހ)
	މިއީ ޤާނޫނު ނަންބަރު 2010/7 (ދިވެހިރާއްޖޭގެ އިދާރީ ދާއިރާތައް ލާމަރުކަޒީ އުޞޫލުން ހިންގުމުގެ ޤާނޫނު)ގެ 152 ވަނަ މާއްދާއިން މުލަކަތޮޅު މުލީ ކައުންސލަށް ލިބިދޭ ބާރުގެ ދަށުން، ލޯކަލް ގަވަރމަންޓް އޮތޯރިޓީގެ މަޝްވަރާއާއެކު ކައުންސިލުން އެކުލަވާލާފައިވާ ރަށުގެ ވަލަށް ވަނުމުގެ ޤަވާޢިދެވެ. 

	
	
	(ށ)
	މި ޤަވާޢިދަށް ކިޔާނީ "ރަށުގެ ވަލަށް ވަނުމުގެ ޤަވާޢިދު" އެވެ.

	ޢަމަލުކުރަން ފަށާ ތާރީޚު
	2. 
	މި ޤަވާޢިދަށް ޢަމަލުކުރަން ފަށާނީ، މިޤަވާޢިދު ދިވެހި ސަރުކާރުގެ ގެޒެޓުގައި ޝާއިޢުކުރާ ދުވަހުން ފެށިގެންނެވެ.

	ކުރީގައި ހިނގާފައިވާ ކަންކަމަށް މިޤަވާޢިދު ހިންގުން
	3. 
	މި ޤަވާޢިދަށް ޢަމަލުކުރަން ފެށުމުގެ ކުރިން ހިނގައިފައިވާ ނުވަތަ ކޮށްފައިވާ ކަމެއްގެ މައްޗަށް މިޤަވާޢިދެއް ނުހިނގާނެއެވެ. ނަމަވެސް މި ޤަވާޢިދަށް ޢަމަލުކުރަން ފެށުމަށްފަހު މި ޤަވާޢިދުގައި ވަކިކަމެއް ލާޒިމްކޮށްފައިވާނަމަ، އެކަމެއް މި ޤަވާޢިދުގެ ދަށުން ހިނގާނެއެވެ.

	ރަށުގެ ވަލަށް ވަނުމުގެ ހުއްދަ
	4. 
	(ހ) ރަށުން ބޭރު ބޭފުޅުންނަށް ވަލަށް ވަދެވޭނީ މި ޤަވާއިދަށް އަމަލުކުރަން ފަށާތާ 3 (ތިނެއް) މަސްދުވަސް ތެރޭގައި ހަދާ ކައުންސިލުން ޢާއްމުކުރާ އުޞޫލެއްގެ ދަށުން އެކަންކަމަށް ކައުންސިލުން ހުއްދަދިނުމުންނެވެ. ރަށުގެ ރައްޔިތުން މިޤަވައިދުގެ ދަށުން ވަލަށް ވަނުމަށް ހުއްދައެއް ނަގާކަށް ނުޖެހޭނެއެވެ.
(ށ) ރަށުން ބޭރު ފަރާތްތަކުން ރަށުގެ ވަލަށް ވަދެވޭނީ ރަސްމީ ދުވަސްތަކުގައި ކައުންސިލް އިން ދޫކުރާ ހުއްދަ ނެގުމަށް ފަހުގައެވެ.
(ނ) މި މާއްދާގެ (ހ) ގައި އެހެން އޮތްކަމުގައި ވީނަމަވެސް ކައުންސިލުން އެކުލަވާލާ އުޞޫލް ޢާންމު ކުރެވެންދެން ކައުންސިލުން ކަނޑައަޅާފައި ވާ ގޮތެއްގެ މަތިން ރަށުން ބޭރު ފަރާތްތަކަށް ވަލަށް ވަދެވޭނެއެވެ.

	ހުއްދައަށް އެދި ކައުންސިލަށް ހުށަހެޅުން 
	5. 
	ރަށުން ބޭރު ފަރާތްތަކުން ތިރީގައިވާ މަޢުލޫމާތުތައް ހިމެނޭ ގޮތުގެ މަތިން ކައުންސިލަށް ލިޔުމަކުން ހުށަހެޅުމުން ކައުންސިލުން އެ ހުއްދައަށް އެދި ހުށަހެޅި އެހުށަހެޅުމަށް ބަލައި މިޤަވާއިދުގެ 4 ވަނަ މާއްދާގައި ބަޔާންކުރާ ހުއްދަ ދޭންވާނެއެވެ.

	
	
	(ހ)
	ވަލަށް ވަންނަން އެދޭ ފަރާތުގެ ފުރިހަމަ ނަން

	
	
	(ށ)
	 ވަލަށް ވަންނަން އެދޭ ފަރާތުގެ އުފަން ރަށް

	
	
	(ނ)
	ވަލަށް ވަނުމަށް އެދޭ ފަރާތުގެ އައިޑީ ކާޑް ނަމްބަރ

	
	
	(ރ)
(ބ)  
	ޒިންމާވާނެ ރަށުގެ ރަށްވެއްސެއްގެ ފުރިހަމަނަމާއި ދާއިމީ އެޑްރެސް
ހުއަދަޔައް އެދި ހުޝައަޅާ ފަރާތުގެ ސޮއި އާއި ޒިންމާވާ ފަރާތުގެ ސޮއި

	މުނިފޫހިފިލުވުމުގެ ޙަރަކާތް ބޭއްވުމަށްފަހު ތަން ސާފުކުރުން
	6. 
	(ހ) 
(ށ) 
	މި ޤަވާޢިދުގެ ދަށުން ހުއްދަނަގައިގެން ވަލަށް ވަންނަ ފަރާތުން، އެއްވެސް މީހެއްގެ ރުކަކަށް، ގަހަކަށް އެގަހެއްގެ ވެރިފަރާތުގެ ހުއްދަޔަކާއިނުލާ އަރައިގެން ނުވާނެއެވެ. އަދި އެ ގަހަކުން ނުވަތަ ރުކަކުން ނާރާވިޔަސް އެ ރުކެއިގައި ، ގަހެއްގައި ހުންނައެއްޗެއް ބިދެގެން ދުވަތަ ކަނޑައިގެން ނުވަތަ ދަމާ ވައްޓާލައިގެން ނަވަތަ މިނޫންވެސް ގޮތަކަށް އެކަން ކޮއްގެން ނުވާނެއެވެ. 
ރަށުގެ ރައްވެއްސެއް ކަމުގައި ވީނަމަވެސް މި މާއްދާގެ (ހ) ގައި ބަޔާން ކުރެވިފައިވާ އެއްވެސް ކަމެއް ކޮށްގެން ނުވާނެއެވެ. 

	
	
	(ށ) 
	މިމާއްދާގެ  (ހ) (ށ) ގެ ދަށުން މީހެއްގެ ރުކަކުން ، ގަހަކުން ހުއްދަޔަކާނުލާ އެއްޗެއް އަޅައިފައިވާނަމަ ނުވަތަ ކަނޑައިފާ ވާނަމަ،ރުކުގެ ނޫނީ ގަހުގެ ވެރިފރާތުން މައްސަލަ ޖައްސައިފިނަމަ ލިބުނު ގެއްލުމުގެ ޚަރަދު އެ ފަރާތަކުން ހޯދާ ދިނުމުގެ ބާރު ކައުންސިލަށް ލިބިގެންވެއެވެ.

	ޤަވާޢިދާ ޚިލާފުވުން
	7. 
	މި ޤަވާޢިދާ ޚިލާފުވާ ފަރާތްތަކާމެދު މި ޤަވާޢިދުގެ ދަށުން ފިޔަވަޅު އެޅުމުގެ ބާރު ކައުންސިލަށް ލިބިގެންވެއެވެ.

	ޖޫރިމަނާކުރުން
	8. 
	(ހ) 
	މި ޤަވާޢިދުގެ 5 ވަނަ މާއްދާގެ ދަށުން ކައުންސިލުން ހުއްދަ ނުނަގައި ރަށުގެ ވަލަށް ވަނުން ހުއްޓުވުމުގެ ބާރު ކައުންސިލަށް ލިބިގެންވެއެވެ. އަދި ހުއްދަ ނުނަގައި ރަށުގެ ވަލަށް ރަށުން ބޭރުފަރާތަކުން ވަދެއްޖެނަމަ -/1000ރ (އެއްހާސް ރުފިޔާ) އާއި -/5000ރ (ފަސްހާސް ރުފިޔާ) އާއި ދެމެދުގެ ޢަދަދަކުން ޖޫރިމަނާކުރުމުގެ އިޙްތިޔާރު ކައުންސިލަށް ލިބިގެންވެއެވެ.

	
	
	(ށ)
	މި ޤަވާޢިދުގެ 5 ވަނަ މާއްދާގެ ދަށުން ކައުންސިލުން ހުއްދަނެގުމަކާނުލައި ވަލަށް ވަނުމުގެ  ސަބަބުން ކައުންސިލުން އެފަރާތެއް ޖޫރިމަނާކޮށްފައިވަނިކޮށް، އެފަރާތަކުން  ހުއްދައަށް އެދޭނަމަ އެފަރާތައް ހުއްދަދެވޭނީ މި މާއްދާގެ  (ހ) ގެ ދަށުން ދައްކަންޖެހޭ ޖޫރިމަނާ ދެއްކުމުންނެވެ.

	މިޤަވާޢިދުގެ ދަށުން ކަނޑައަޅާ އުޞޫލުތައް
	9. 
	
	މިޤަވާޢިދު ނަގަހައްޓައި ހިންގުމަށްޓަކައި, ކައުންސިލުގެ އިޚްތިޞާސްތެރޭގައި ހިމެނޭ ސަރަޙައްދުތަކާ ގުޅޭ ގޮތުން ހަދަން ޖެހޭ އުޞޫލުތައް ހަދައި އެއުޞޫލުތައް ޢާއްމުކޮށް ޝާއިޢު ކުރަންވާނެއެވެ. 

	މާނަކުރުން
	10. 
	(ހ) 
	"ކައުންސިލް" ކަމަށް ބުނެފައިއެވަނީ މިޤަވާޢިދުގައި ވަކިތަނެއްގައި ވަކިގޮތަކަށް ބަޔާންކުރެވިފައި ނުވާނަމަ، ޤާނޫނު ނަންބަރު 2010/7 (ދިވެހިރާއްޖޭގެ އިދާރީ ދާއިރާތައް ލާމަރުކަޒީ އުސޫލުން ހިންގުމުގެ ޤާނޫނު) ގެ ދަށުން އިންތިޚާބުކޮށްފައިވާ މުލަކަތޮޅު މުލީ ކައުންސިލަށެވެ.

	
	
	(ށ)
	"ރަށުގެ ވައު" ކަމަށް ބުނެފައިއެވަނީ މިޤަވާޢިދުގައި ވަކިތަނެއްގައި ވަކިގޮތަކަށް ބަޔާންކުރެވިފައި ނުވާނަމަ، އެތަނެއްގައި މީހުން ހިނގައިބިނގައިވާ ނުވަތަ މީހުން އައިސް ގޮސްވާން ދަތި މީހުން ނޫޅޭ ސަރަހައްދުތަކާ މި ޤަވާޢިދުގެ ދަށުން ކައުންސިލުން ކަނޑައަޅާ ތަންތަނަށެވެ.

